
	1. ՀՀ ֆինանսների նախարարություն

	22.05.2023թ.

	
	N 01/9-1/9853-2023

	Ձեր 10.05.2023թ-ի N ԳՍ/23.1/8673-2023 գրությամբ ներկայացված՝ ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է Հարկադիր կատարումն ապահովող ծառայության Երևան քաղաքի Կենտրոն, Նորք-Մարաշ և Էրեբունի-Նուբարաշեն վարչական շրջանների բաժնի ավագ հարկադիր կատարողի կողմից կայացրած որոշման հիման վրա (այն է՝ ՀՀ տարածքային կառավարման և ենթակառուցվածքների նախարարության ոչ իրավաչափ վարչարարության հետևանքով «Գրին Էներջի Ամերիկյան Կոնցեռն» ՍՊ ընկերությանը պատճառված վնասը հատուցելու վերաբերյալ բարենպաստ վարչական ակտի ընդունում) Ընկերությանը պատճառված 28,848.960 ՀՀ դրամի չափով վնասը հատուցելու նպատակով 2023 թվականի պետական բյուջեում իրականացնել վերաբաշխում: Նշված գումարն առաջարկվում է տրամադրել ՀՀ տարածքային կառավարման և ենթակառուցվածքների նախարարության ՀՀ 2023 թվականի պետական բյուջեով նախատեսված 1004 «Ոռոգման համակարգի առողջացում» ծրագրի 11010 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում» միջոցառումից: 
Այս կապակցությամբ անհրաժեշտ ենք համարում նշել, որ հստակեցման կարիք ունի, թե Նախարարությունը ինչ միջոցներ է ձեռնարկել  այն պատասխանատու պաշտոնատար անձի նկատմամբ, ում որոշման կամ գործողության (անգործության) արդյունքում Հայաստանի Հանրապետության համար առաջացել է գումար հատուցելու պարտավորություն: Միաժամանակ առաջարկում ենք քննարկել պատասխանատու պաշտոնատար անձի սեփական միջոցներով Ընկերությանը պատճառված 28,848.960 ՀՀ դրամի չափով վնասը հատուցելու հնարավորությունը:
Հաշվի առնելով Վարչական ակտի կատարման հրատապությունը՝ այնուամենայնիվ սեղմ ժամկետներում առաջարկվող տարբերակով վնասը հատուցելու անհնարինության դեպքում, առաջարկում ենք ՀՀ 2023 թվականի պետական բյուջեով նախատեսված 1001 «Տարածքային կառավարման ոլորտում քաղաքականության մշակում, ծրագրերի համակարգում և մոնիտորինգի իրականացում» ծրագրի 11001 «Տարածքային կառավարման և ենթակառուցվածքների քաղաքականության մշակում և ծառայությունների մատուցում» միջոցառմամբ նախատեսված միջոցների հաշվին խնդրո առարկա գումարի վճարումն ապահովելու պարագայում Հայաստանի Հանրապետության հետադարձ պահանջի (ռեգրեսի) իրավունքն իրացնելու նպատակով հետադարձ պահանջ (ռեգրես) ներկայացնել այն պատասխանատու պաշտոնատար անձի դեմ, ում որոշման կամ գործողության (անգործության) արդյունքում Հայաստանի Հանրապետության համար առաջացել է գումար հատուցելու պարտավորություն՝ համաձայն քաղաքացիական օրենսգրքի 1074-րդ հոդվածի 1-ին կետի (այն է՝ այլ անձի (աշխատողի` ծառայողական, պաշտոնեական կամ այլ աշխատանքային պարտականությունները կատարելիս, տրանսպորտային միջոցներ վարելիս և այլն) պատճառած վնասը հատուցած անձը հետադարձ պահանջի (ռեգրեսի) իրավունք ունի այդ անձի նկատմամբ` իր վճարած հատուցման չափով, եթե այլ չափ սահմանված չէ օրենքով):
	




















Չի ընդունվել։ ՀՀ տարածքային կառավարման և ենթակառուցվածքների նախարարության կողմից արդեն իսկ անցեկացվել ծառայողական քննություն։

ՀՀ ֆինանսների նախարարության դիրքորոշման վերաբերյալ հայտում ենք հետևյալը․ ՀՀ տարածքային կառավարման և ենթակառուցվածքների նախարարությունում «Գրին Էներջի Ամերիկյան Կոնցեռն» ՍՊԸ-ին (այսուհետ՝ Ընկերություն) պատճառված 28․848․960 (քսանութ միլիոն ութ հարյուր քառասունութ հազար ինը հարյուր վաթսուն) ՀՀ դրամի չափով վնասը հատուցելու վերաբերյալ սահմանված կարգով վարույթ չհարուցելու և վարչական ակտ չընդունելու կապակցությամբ 24․01․2023թ․-ին նշանակվել է ծառայողական քննություն։
Ծառայողական քննության ընթացքում պարզվել է, որ Ընկերության 25․11․2020թ․ N 76347 էլեկտրոնային հարցմանը՝ սահմանված կարգով վարույթ հարուցելու և վարչական ակտ ընդունելու մասին, պատասխանվել է ոչ բովանդակային։ Եվ քանի որ «Քաղաքացիական ծառայության մասին» օրենքի 21-րդ հոդվածի 5-րդ մասի համաձայն՝ կարգապահական տույժ նշանակվել չի կարող, եթե վեց ամսից ավելի է անցել խախտում կատարելու օրվանից, ուստի կարգապահական տույժ չի նշանակվել։ Քաղաքացիական օրենսգրքի 1074-րդ հոդվածի 1-ին մասի համաձայն՝ այլ անձի (աշխատողի` ծառայողական, պաշտոնեական կամ այլ աշխատանքային պարտականությունները կատարելիս, տրանսպորտային միջոցներ վարելիս և այլն) պատճառած վնասը հատուցած անձը հետադարձ պահանջի (ռեգրեսի) իրավունք ունի այդ անձի նկատմամբ` իր վճարած հատուցման չափով, եթե այլ չափ սահմանված չէ օրենքով: Նշվածի համատեքստում առաջարկում եմ քննարկել վնաս պատճառելու համար պատասխանատվության ընդհանուր հիմքերը։ Մասնավորապես, վնաս պատճառելու հետևանքով ծագած պարտավորության պարտադիր պայման է համարվում վնասի առկայությունը։ Եթե որևէ մեկը վնաս չի կրել ուրիշի գործողությունների կամ անգործության հետևանքով, ապա խոսք չի կարող լինել վնաս պատճառելու հետևանքով պարտավորություն առաջանալու, ուրեմն և ինչ-որ մեկի պատասխանատվության մասին։ Սակայն իրավունքի սուբյեկտի մոտ վնասի առկայությւոնը բավարար չէ վնասի հատուցման պարտավորության առաջացման համար։ Անհրաժեշտ է, որ վնասն առաջացած լինի մեկ ուրիշի ոչ իրավաչափ ու մեղավոր գործողություններով և այդ գործողությունների ու վնասի միջև լինի անհրաժեշտ պատճառական կապ։ Այսպիսով, պատճառված վնասի համար պատասխանատվությունը, որպես կանոն, վրա է հասնում հետևյալ 4 պայմանների առկայության դեպքում՝ 1․ վնասի առաջացում,2․ վնաս պատճառելու գործողությունների հակաիրավականություն,3․ վնաս պատճառողի գործողությունների և վրա հասած վնասի միջև պատճառական կապ,4․ վնաս պատճառողի մեղքը։ Հետևաբար, ռեգրեսիվ հայց ներկայացնելու համար անհրաժեշտ է բացահայտել վերը նշված 4 պայմանները, որոնց արդյունքում հնարավոր կլինի արարքին տալ իրավական գնահատական։


	Միաժամանակ առաջարկում ենք քննարկել 1004 «Ոռոգման համակարգի առողջացում» ծրագրի 11010 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում» միջոցառմամբ 2023 թվականի պետական բյուջեով նախատեսված միջոցների հետագա օգտագործման անհրաժեշտության և այն ՀՀ կառավարության պահուստային ֆոնդ վերադարձնելու հարցը:
Խմբագրական առումով առաջարկում ենք Նախագծի վերնագրից, տեքստից և հավելվածների վերնագրերից հանել «և լրացումներ» բառերը՝ հաշվի առնելով «Նորմատիվ իրավական ակտերի մասին» օրենքի 33-րդ հոդվածի 1-ին կետի 1-ին ենթակետը:
	Չի ընդունվել։ Չօգտագործված/տնտեսված միջոցները նախատեսվում է վերաբաշխել ՀՀ տարածքային կառավարման և ենթակառուցվածքների նախարարության կողմից իրականացվող մյուս ծրագրերին, մասնավորապես ճանապարհների կառուցմանը։

 Ընդունվել է։ Կատարվել է համապատասխան փոփոխությունները։



